
Karatas _ .
Pawre kot Karatas kama Jejus kot
hkwyjé hwyr kaga né ménh

Pawre na pre kagaja nhipéx né pika pé Karatas
kamd Kris kwyjé hwyr kumé. Na pre ra Ijaew
kwyjaja m& hwyr mra né Tirtlim kapér kwym ri mé
ahkre ho pa né mé kam:

—Kot kaj m& amnhi kaxyw Jejus Kris kot aja-
maxpér hdmri né maanén mé ixpé [jaew nhigét kot
amnhi nhipéx kot amnhi nhipéx. Ké Tirtlim ja ha
mé apumu né mé ato hkra. Ané.

Nom & mé kapér anhjrja kot anhyr két. Me
pahte amnhi kaxyw Jejus Kris kot pajamaxpér né
hkot amnhi xunhwyr pix & mé pahpumunh kot na
hte Tirttim mé& pahto hkra. Td nhiim prem & mé
kdm ho héx anh¥r o pa nhiim Pawre tee ri & mé
kapér anhyrja 8 mé& harénh ma nhtim ja kép omnuj
né. Jakama nhiim Karatas nhé xwynhjé ma kagaja
nhipéx né mé hwyr kumé. Né kama hpri ha Tirtim
kot mé ho hkra kaxyw tanhma amnhinhipéxto ha
meé kdm haré né ha kaga. Né mé kam:

1-2pa Karatas nhd xwynhjaja? Xa mé amex? Ixpé
Pawre na pa mé awyr ixpér mé né mémoj tad mé
ama karo.

Mé&pahpdm Tirtlim mé Jejus Kris na pre wa mé
akaxyw ixdm. Ixte wa §¥ hd ma ri mé& akot mé
ajahkre o ri ixpa kaxyw. Na pre Jejus ty nhiim
Tirtim akupym ho htir H&mri nhim wa mé
akaxyw ixdm. Pyka ja kamd na pre méhd mé
akaxyw ixdm két né. Tirtim mé Jejus Kris na pre

wa ixdm. Jakamd na pa @ mé awyr kaga nhipéx né
ménh ané. Mé apé Tirtlm krajé hwyr.

Né ota jar kri ja kamd ixpyra né Kris kot mé
pahkwyjaja mé awyr hpér mé.

3E ké Mépahpam Tirtlim mé& Pahihti Jejus Kris wa
mémoj to mé akutd nojarét raha ho pa. Né mé ato
meXx rahd né. Ka mé& wa ¥ ha akinh né ajamakétkati
né axamnhix ri apa.

4Na na pre Krisja amnhi gronh kot mé pahwyr
wry né mé pané ty. Mé pahte amnhitomnuj panha
amnhirer kaxyw mé pané ty. Mépahpdm Tirtlim
kdm hprdm xa hkoét. T4 mémo kaxyw na pre &
mé pané amnhi nhipéx ané&? Na pika ja kama
mé kot amnhi nhipéxja omnuj tyx jakama nhiim
amnhi gronh kot te mé kot amnhi tomnuj pé mé
papytar pyrak o mé panhipéx né & mé pané htyk
ané. SJakama kwa kér pu mé Tirtlim ma mex o0 mex
d man harénh o ri papa. Na kot puj mé & amnhi
nhipéx anhyr rdha ho ri papa.

Meé ujareénh pixi adm hdmri ha harénh
Roman 16.17; Sikiin Korit 11.3-4; Epes 4.14; Ko-
rosé 2.8; Sikiin Pétre 2.1-3
6 Kwa ixkramnhwyjaja. Na pa pre mé ate tanhma
amnhi nhipéx to hd mé ajarénh ma né ixkapri né
tee ri mé& akukamad ijamaxpér. Na pre Tirtlimja
Kris kukwak ri mé& ato mex né. Né mé ate hkot
amnhi nhipéx o apa hprdm xaj te kot amnhi wyr
mé awyr pyrak o mé anhipéx ka mé hkot amnhi
xunhwy. Ta xep tanhmda mé ajamaxpér to né ra
hkaga kaxyw. Ra axtem mé ujarénh 0ja ma né
gryk a Tirtim kaga kaxyw. Pa tee ri mé ajarénh
ma né ixkapri né. Kwa mon ka mé axtem né ri &

amnhi nhipéx anhjr ma? 7Jejus jarénh pix na dm
hémri. Mo mé ujarénh mex 6 kot ka két mé ama né
hkot amnhi nhipéx? Na amrakati kumréx. A mé
ama ujarénh anhyjr Xwynhjaja na htem Kris kapér
o pihkar riinh kumréx o pa né katat kot harénh két
né. Ka xep mé ama né ajamaxpér kati riinh né.

8 Na pa pre ma mé awyr mod né dm hdmri mé
ama Jejus kot tanhma mé pané amnhinhipéxtoha
haré ka prem inhma. Ta koja mé&hé mé awyr mo
né mé ama nham mé ujarénh 6 jaré nhiim Tirtim
ja hd omu né nh{rma ma mé kot amnhi xa htyx
kama hamak tiim xa hwyr kumé& nhiim ma hwyr
mo né aa kator két né. Mé& pahtd ry Tirtlim kapér
0 wryk xwynhjé ho koja & amnhi nhipéx ané nhiim
ja hd omu né ma kuwy pé himéta wyr amnhi né
kumé. 9 E kot paj axte mé ama ja jaré ka mé apri
hd inhma. Koja m&hd mé& awyr md né mé ate hkot
amnhixunhwyr xwynhta kwymritanhma mé ama
ujarénh to. Ha koja Tirtlim omu né nhjrmd ma mé
kot amnhixa htyx kama hamak tiim xa hwyr kumé
nhiim ma hwyr mo né kama pa ho pa né aa kator
két kumréx.

Tirtlim pix kdm Pawre hkinh hprdm a kot jarénh
Judw 5.44; Atre 26.9-20, Karatas 2.6

10 Né koja mémojaja ixkapér ma né kam mar
pram két o kdm ixKinh két japér né mamri kdm
ixkinh két. Tirtlim k@m ixKinhja pix na inhma
hpram. Kop apu mé piitd kdm ixkinhja mén inhma
hprédm ronhyx pa Kris nhy hd kapérjarénh oriixpa
hkét né.

Tirtiim kot Pawre md Kra Jejus o amnhirit a

harénh
Sikiin Korit 1.12; Wam Tesaron 2.4

11-12 E Jejus kot ixkramnhwyjaja. Na ixte mé
ujarénh mex jarénh o ixpaja na pre jar pika ja
kama mé&hd amnhi krd hkoét inhma harénh ry
inhma ahkre hkét né. Jejus Kris tdm na pre ixwyr
katoné inhm& ho amnhirit. Jakama mex o kot pika
jakamd meé ujarénh piitd hakrenh par. 13-15E kot
paj ixpri hd mé ama tanhma amnhi jarénh to ka
mé inhma. Tanhma Tirtlim kot amnhi kaxyw ixam
to hd pa mé amd amnhi jaré. Na na pre korma
ixkét ri ixkukamd hamaxpér né amnhim ixta né
amnhi kaxyw ixdm né kot ixto mex & ixtd amnhi
jaré. Ta papreixkatoné gaané ixaptarnom korma
Jejus Kris kot amnhi xam két né. Na pa pre axtem
né inhma mé ixpé [jaew kot amnhi nhipéx kot pix
md amnhi nhipéx o ri ixpa hprdm né. Nhiim pre
ixpyrané ari mé nywjaja haxwyja kdm mé hkot pix
ma ri amnhinhipéx o pa hprdm né. No inhm& mé
hk6t amnhi nhipéx mex o mé& hakrenh par prém
jakama na pa pre mé inhigét két amnhi nhipéx
mex kumréx o riixpa. Mé kapér piitdd hkot amnhi
nhipéx mex né. Td & amnhi nhipéx anhyr o ixpa
kapry. Na pa pre axtem né mé kot Tirtlim Kra
Jejus Kris kot amnhi xunhwyr xwynhjé nhipéx kati
ho ri mé hkét ixpa né inhma mé himex pram tyx
kumréx. A na pa pre amnhinhipéx anhjr o riixpa.
Ra mé ate ja hd ixpumunh mex.

16-17Ta pa pre ma Tamas wyr md. Kama tanhma
Kris kwyjé nhipéx to kaxyw ma mé hwyr mo.
Hamri né korma mé& hwyr ixahtép o inhmoér mé
nhiim Tirtlim tanhma ixto né inhma Kra Jejus o

amnhirit pa jatd omu. Kép Tirtiim Kra ha pa ixpri
h&d omu. Nhiim inhm3 kapér né ixte kdm tanhma
amnhinhipéx to horiixpa kaxyw ixapénh a inhma
kard né Ijaew két xwynhjé hwyr inhmé. Ixkwy
Ijaew wyr inhmé&nh két né. Na pre inhma:

—E kér ka ma Ijaew két xwynhjé hkot ri mé kdm
ixkapér jarénh o ri apa.

Anhyrjakama pa pre kuma né hkot amnhi xam
kuré kumréx né 8 amnhi nhipéx anhyr o ri ixpa.
Jao tanhma ixte kép hkwyjé nhipéx tota kaga né
ma pyka pé Arap wyr md. Nom tanhma amnhi ta
Jejus kwyjé kukjér to hkét né. N& Jerujaré hwyr
inhmor né Jejus nhy hd mé ahkre xwynh maatijaja
tanhm& amnhi td m& kukjér to hkét n&. Am Tirtlim
kot inhmd ha kard xa hkét ma Arap wyr md né
kama kapot a riixpa. Kama na pre Tirtlimja inhma
Jejus Kris kot tanhma amnhinhipéx to ho amnhirit
0 pa. Hamri né inhmd kapér pa amnhi td kuma
hémri né ma akup§m Tamas wyr mao.

18 T4 nhlim ra amgra axkrunépxi né hapéx pa
Tamas rim ixkato né ma Jerujaré hwyr Simaw
Pétre hwyr m8. Hamri né kuri p6j né hkot ix-
pikaménh & ixtd semdn axkrut. 19 Nom mé kot
Jejus nhy ha hkwyjé jahkre ho mé pa xwynh maati
hkwyjé hd pumunh két kumréx. Am Simadw Pétre
mé Pahihti Jejus td Xiakreja pix wa omu. 20 @m
hémri na pa @ amnhi jarénh ané. Tirtim kot ja ha
ixpumunh mex. 21 T4 pa pre mé kuriim ixkato né
hpénhd ma pika hkwy hkot ijapox o mé hkot ixpa.
Ma pika pé Sir mé Sirisja wa hwyr ma.

Mé kot amnht jaér pé Pawre kot amnhi nhipéx
nyw @ omunh @ mé harénh

22 Nom Jutej kama Kris kwyjaja na prem korma
ixpumunh két n& Am Siméiw Pétre mé& Xiakre pix
na pre wa ixpumu. 23 Na pre ra mé hkwyjaja
tanhma hkwyjé kot axpén ma ijarénh toja ma. Na
prem ijarénh o:

—Kwa Jejus & mé& panhipéx kati htyx o pa
xwynhta na pre tanhma hamaxpér to né hpanha
mé& kdm Jejus kapér jarénh o ri mé hkot pa. Mé kot
amnhi kaxyw hkét hamaxpér kaxyw. Ra kot Jejus
né mé pahkuré htd hpanha mé kam kapér jarénh o
ri mé& hkot pa. Ané.

24 Hamri nhim Kris kwyjaja amnhi jaér pé
jjarénh ma né inh§ hd hkinh né. N& ixtd Tirtlim ma
mex 0 mex i haré.

2

Pawre kot Kris kwy hkrdahtiimjé md amnhijarénh
Atre15.1-11

1-2Ta nhim amgra pé 14 né hapéx nhiim Tirtim
akupym Jerujaré hwyr inhmé& pa ma akupym mao.
Pandpe né Xitre mé pa mé md né mé hwyr po;.
Hamri né Kris kwy hkrdhtlimjé hwyr mra né mé
kdm amnhi jaré. Mé tapxipixjé md amnhi jaré
né ixte [jaew két xwynhjé ma Jejus kapér jarénh o
ixpa ha amnhi jaré. Na pa pre ra amnhi kukama
ijamaxpér o:

—Koonén. Kot pa apu mé kdm amnhi jaré nhim
meé inhma né ixte Tirtlim kapér kwym ri mé ahkre
ho ixpa ha ixkamnhix ry hd inhma akir. Na pa
hte Tjaew két xwynhjé ma Kris jarénh o ixpa no
dm mé ixpé [jaew pyra né finat Mojes kapér kot
mé kot amnhi my kwryt ka jakar & mé kdm kard
hkét né. Am mé kot Kris kot amnhi xunhwyr pix

kaxyw na pa hte mé kdm ha kard ho ixpa. Ta kot
paj Kris kot mé ixkrdhtlimjé ma ja hd amnhi jaré
nhiim mé& inhma né tanhma hamaxpér to nhiim
ja mé kép omnuj japér nhiim mé tanhma amnhi
to né ixte Kris kapér jarénh o ixpaja né ixkuré.
Jakama nhiim ra ixte mé& kdm Kris kapér jarénh o
ixpa nhiim mé kot inhmar xwynhjaja ijarénh mané
tee amnhi kukama hamaxpér o ra hkapri né pa.

Anhjr o ijjamaxpér. 3 Td na prem ixte amnhi
jarénhja ma né ja né tanhma inhma né hkét né. Pa
mé kdm amnhi jarénh pa nhiim mé& inhma nhiim
[jaew két xwynhjaja kot amnhi jakar kétja nhiim
mé kdm mex né. Mé kép tanhma kute hkét né.
Nhiim Ijaew két xwynh Xitre ixkot pa nhtim mé kot
omunh td kot mé ixpyra né amnhi my kwryt ka
krahyr 8 kdm karo hkét né.

4Ta nhiim mé kép Jejus kwy ha amnhi jarénh o
héx xwynhjaja mé ixtd akuprd. Nom héx rom mé
ixte Kris kot amnhi nhipéx & mé ixpumunh pix
kaxyw. Hamri né ixkapér ma né Xitre hd inhma
akir né inhma:

—Kwa na pre Xitre Jejus kot pix md amnhi xam
nom finat Mojes kot mé pahpé Ijaew kot amnhi
nhipéx & kard hkét amnhi nhipéx két né. Kwa
ja mex két. Na htem Jejus kot amnhi xunhwy
né maanén finat Mojes kapér kot amnhi nhipéx.
Jakama kwa kdm ané ké amnhi my kwryt ka
krahta. Finat Mojes kot mé panhigétjé ma ha kard
xa hkot.

5> Anhyr ta pa prem mé kuma né am mé kuma.
Kot parimé&kim ja hd kard hkét né. Am Jejus kapér
kot pix ma kot puj mé amnhi nhipéx o papa né
finat Mojes kapérmé Jejus kapér o papihkar két né.

Kot puj mé anhyr o Jejus kapér o ahka nhiim ja mex
két né. Jejus kapér kdm mo mé kot mémy kwryt ka
jakar @ mé kam kard? Amrakati. Jakama na pa pre
dm mé pano kupyr o mé pa Xwynhtajé kapér ma né
dm mé kuma.

6 T4 pa pre ra Ijaew kwy pé Jejus kot ixkwy
hkrahtimjé ma amnhi jarénh pa. Tanhma ixte
[jaew két xwynhjé ma Jejus kapér jarénh to ha
mé kdm amnhi jaré nhiim mé inhma nhiim ja mé
kadm mex né. Jakama Ijaew két xwynhjaja kot mé
ixpé Ijaew pyra né finat Mojes kapér kot amnhi
nhipéxja nhiim mé tanhma mé kaxyw inhma ha
kard hto hkét né. Tirtlm na hte mé kép mé
hkrahtlim & mé& omunh xa hkét mé& hkwyjé rom
tanhma mé ho mex to hkét né. Na hte mé pahpiita
mé panhipéx o axpén pyrak. Jakamdi na pa hte
jjaxwyja Jejus kot mé ixkrdhtlimjaja kot amnhi to
rax o ijakrenh d tanhma ijamaxpér to hkétné. 7"Na
pa pre mé kdm amnhi jarénh pa nhiim mé inhma
né axpén ma:

—Na 8m hé@mri na pre Tirtlim ahpynha Pawre mé
Simaw Pétre wa kdm wa apénh & kard né Ijaewjé
hwyr Simaw Pétre mé né axtem I[jaew két xwynhjé
hwyr Pawre mé. Wa kot ahpynhd mé& hkot mé kdm
Jejus kapér jarénh o ri pa kaxyw. Na dm hamri na
hte wa 8 amnhinhipéx anhjr o pa. Najamex. Ané.

8 Ra Tirtlim kot [jaew wyr Simaw Pétre ménh ta
hpanhd [jaew két xwynhjé kaxyw pa ixdm. ¥ ha
wa ixte mé kdm Jejus kapér jarénh o ri mé hkot
wa ixpa kaxyw. 9 Jakamd nhiim mé ixkrdhtim
Xiakre mé Simaw Pétre mé Judwja ixte mé kdm
amnhi jarénh ma né hkinh né. Tirtiim kot ixto mex
né Jjaew két xwynhjé hwyr inhménh & ixte amnhi



Karatas 2:10 ix Karatas 2:11-14

jarénhja ma né hkinh né. Hamri né Pandpe mé wa
inhma kapér né wa inhma:

—Na &m hémri. Kot puj xep mé& ané. Ka mé
Pandpe wa kot kaj wa ma I[jaew két xwynhjé hkot
meé kam Jejus kapér jarénh o ri apa. No mé pajaja
kot paj mé axtemm mé pahkwy Ijaew kot harénh
o ri ixpa. A kot puj mé& ahp§nhd mé& hwyr papa
ané. 10 Nom kér ka wa inhmar kumréx. Kér ka wa
mé ixpyra né Kris kot mé pahkwyjé pé amrakati
xwynhjé ho mex o ri apa. Mémoj to mé kuta
anojarét raha ho ri apa.

Anh¥r o wa inhma kapér pa wa mé kuma né mé
kam:

—Tbe. Na kot paj wa ané. Ra a wa ixte amnhi
nhipéx anhjr kaxyw kénd. Ané.

Pawre kot Simaw Pétre md akjér a harénh
Atre 10; Roman 3.21-31, 6.1-14
11-14 T3 nhiim Simaw Pétreja man mé ixwyr kri
pé axiok wyr mo. N& jar mé ixkot ri pa. Ixpyra
né kép Ijaew ta Kris kot [jaew két xwynhjé hkot pa
né mé kutd apkur o pa. Ixpyra né amnhix ri mé
kuta apkur o ri mé hkot pa. Ijaew két xXwynhjaja
kot amnhi my kwryt ka jakar két jakama na pa
htem mé kutd ixapkur két né. Ta ra mé ixte Kris kot
amnhi xunhwyr jakama ja mé ixpé tanhma kute
hkét. Na pa htem ixamnhix mé& hkot ixpa né mé
kutd apku. Ra mé ixte Kris kot amnhi xunhwyr
kénd kot pa hkét ri mé hkot ixpa hkét. Na pa htem
ixamnhix mé hkot tanhma amnhi nhipéx to ho ri
ixpa.
Ta nhiim Xiakre kot mé ixwyr mé rénh xwynhjaja
haxwyja mé& ixwyr mo6. Mé& ixpyra né mé kép [jaew

td mé ixpyra né Kris kot amnhi xunhwy. Jakama
ra mo né mé ixwyr pdj. Hamri nhim Sim&w Pétre
mé omu né mé umaj axte [jaew két xwynhjé kuta
apkur két né. Axtem né Gja py né o té& né mé hkax
a ahte apkur o nh¥y. Hamri nhim ra mé ixri [jaew
kwy pé Kris kot mé pahkwyjaja ja hd omu né piita
urak né & amnhi nhipéx ané né Sim&w Pétre ri
[jaew két xwynhjé hkax  apkur o hkri. Nhiim ixkot
pa xwynh Pandpeja haxwyja ja hd mé& omu né mé
urak né & amnhi nhipéx ané né mé hkax a apku.
Hamri pa tee rija hd mé& omu nhiim ja inhma mex
két né. Na prem & amnhi nhipéx anhyjr o Tirtim
kapér d kaga htlim kama mé ujarénh mex kwym ri
amnhi nhipéx. Jakama pa & mé kot amnhi nhipéx
anhyrja né Simaw Pétre ma ixkapér. M& piitd mé
noo ma xa né a kot amnhi nhipéx anhyrja né kam
ixkapér né kam:

—Tk. Kwa na Simaw Pétre. Ri & amnhi nhipéx
anhyr két né. Pahpé [jaew td kormd pahkwyjaja
hpox két ri ka hte ixpyra né axamnhix Ijaew két
xwynhjé kutd axapkur o ri apa. Td amnhi wyr mé
pahkwyjé pumu né axtem né mé hkax 8 axapkur
o akri. Kwa na na ka & amnhi nhipéx ané né ra
axtem amnhi nhipéx. Te ate mé kdm akapér né mé
kdm: “Kot kaj mé ixpyra né amnhi my kwryt ka
jaka pa ri mé akot ri ixpa né mé akutd ixapkur o
ixpa.” Anhyr pyrak. Kwa ja mex két.

15 —MEé pahpé Jjaew na pu htem mé kép [jaew
két xwynhjé jarénh o: “Mé& kot mé& pahte amnhi
nhipéx kot amnhinhipéx két xwynhjaja.” Ané. 16 Ta
mé pahpé Ijaew ta na hte Tirtimja mé pahte mé
panhigét kot amnhi nhipéx kot mé pahte amnhi
nhipéx 8 mé pahpumunh kot mé pahto hkra hkét

né. Ra mé pahte ja pumunh mex. Am mé& pahte
amnhi kaxyw Jejus Kris kot pajamaxpér & mé
pahpumunh kot pix ma na hte mé pahto hkra. Kot
pu mé amnhi kaxyw hkot pajamaxpér nhiim ja ha
mé pahpumunh kot pix ma mé pahto hkra.

17 —Mé pahpé Kris kwy jakama na hte Tirtim
amnhim mé pamex & mé pajaré né mé pahte
amnhi tomnuj xwynh két & mé pajaré. Jakama na
pu htem paxamnhix ri [jaew két xwynhjé kot Kris
kot amnhi xunhwyr xwynhjé hkét ri papa ho papa.
Ra Tirtlim kot mé pahpyra né amnhim mé mex a
mé harénh kénd. Ta koja m&hd korma ja mar két
né tanhma ha mé pajarénh to né mé pajarénh o:
“Tk. Ra mé& kot amnhi kaxyw Kris kot hamaxpér ta
axtem né Ijaew két xwynhjé hkot ri pa. Jakama ari
mé kot amnhi tomnuj Xwynh kénd.” Anhjr o mé
pajarénh japér. Nom dm mé pahte amnhi tomnuj
xwynh & mé pajarénh kapry. Na pu htem Kris
kot amnhi nhipéx né ra tdm amnhi nhipéx mex o
papa. 18 No kot pu mé hkot ri amnhinhipéx o papa
hta tanhma pajamaxpér to né pahte amnhinhipéx
tim 0 awjand hamri n€ amnhi tomnuj tyx kumréx.

19 —T& tanhmd kot puj wem amnhi to né
mé panhigét kot amnhi nhipéx piitd hkot amnhi
nhipéx mex o ri papa? Na pu htem pajamaxpér
0o: “Kot paj & amnhi nhipéx ané né & amnhi
nhipéx ané nhiim Tirtlim ja hd ixpumu né amnhim
inhmex & ijaré.” Anhyr o pajamaxpér. Hamri
né finat Mojes kot mé panhigétjé ma kapér piita
hkoét ri mnhi nhipéx o papa nom tohd hkwym ri
tanhmd amnhi tomnuj to. Jakama nhiim Tirtlim ja
h& mé& pahpumunh két mé pamex & mé pajarénh
két né. Kapér a kaga htim kot d ja jarénh kot

anhyr. Nom kot puj mé amnhi kaxyw Kris kot pa-
jamaxpér nhiimja hd mé& pahpumunh k6t amnhim
mé pamex & mé pajaré. Hamri pu mé Tirtim kot
amnhi nhipéx o ri papa né axte mé pahpé Jjaew
nhigétjé kot amnhi nhipéx kot amnhi nhipéx hkét
né. Tera mé pahtyk né axte hkdét amnhinhipéx két
pyra né panhd Tirtlim kapér kot pix ma ri amnhi
nhipéx o ri papa.

20 —N& na prem pi kahpa ha Kris nh6 né kupi
nhiim mé pahte amnhi tomnuj te thké ha jét né
haxwyja htyk pyrak. Jakama na pu htem amnhi
tomnuj kaga né Kris kot amnhi xunhwy nhiim
Kard mé pahkarom agjé pu mé te Jejus Kris kot
amnhi nhipéx pyrak o amnhi nhipéx o papa. Jao
hpédnhd mé pahte amnhi nhipéx nyw pix o amnhi
nhipéx o ri papa. Kris kdm hprdm xa hkot pix
md tanhma ri amnhi nhipéx to ho papa. Kris
kép Tirtim Kra htd kdm mé pajapé kama mé€ pané
htyk jakama na pu htem amnhi kaxyw kot pix ma
pajamaxpér raha ho papa.

21 —Am himri na pre Tirtim mé pahto mex
kumréx né mé pahwyr Krisja mé& nhim mé
pahwyr wry n€ meé pané ty. Ta na pa pre kapérja
ma né mar tyx né ha ri ixpa né ho ijamakétkati
hkét né. Ta kop apu Tirtlim kot mé pahte mé
panhigétjé kot amnhinhipéx o amnhinhipéx d mé
pahpumunh kot mé pamex d mé pajarénh ronhyx
pre Krisja dm mé pané htyk kapry. Mo kaxyw nhyx
pre mé pané ty? Ané.

A na pa Simaw Pétre ma ixkap&r an& nhiim mé
piitd apkur pé hd inhmar o hkri.

3

Meé pahte amnhi kra hkot pahpé Tirtiim kra hkét
amé pajarénh

Karatas 5.16-23; Epes 2.8; Piripos 3.9; Sikiin
Ximotre 1.9; Xitre 3.4-7

1 Kwa Karatas nhd xwynhjaja. Te ri mé aja-
maxpér két kumréx pyrak. Amnepé ma mé awyr
inhmorta 8 na pa pre mé ama tanhma Kris htykja
jarénh to. P1 kahpa hd mé pané htyk a haré ka mé
apri ha inhma. Ta nhim Tirttim kapér jarénh o mé
héx wanh_]a_]a ixpanhd mé awyr mra né tanhma
mé amad ujarénh to ka mé ama né mé ajamaxpér
o apihkar rax né. Jao axte Kris tyk ma ajamaxpér
két né. 2E mé& inhmd mémoj jaré. Mémoj td mé
apumunh kot na pre Tirtlim mé awyr amnhi Karo
ré nhiim mé awyr agjé? Xa mé anhigét kot amnhi
nhipéx kot mé ate amnhi nhipéx 8 mé apumunh
kot? Na na pre ja hd mé apumunh kot mé awyr
rénh két né. Na ka prem Kris jarénh ma né amnhi
kaxyw hkot ajamaxpér nhiim ja hd mé apumunh
kot mé awyr kuré nhiim mé awyr agjé.

3 Na pu htem amnhi krd hkét tanhma amnhi
nhipéx to ho pahpé Tirtiim kra hkét né. Tirtim
Kard pix kukwak ri na pu htem pahpé hkra. Ta ka
mé axtem né ajamaxpér o:

—Na Tirtlim ra kot ixto hkra jakama kot paj ari
ri mé inhigét kot amnhi nhipéx kot amnhi nhipéx
0 ixpa rdha né inhmex kumréx né riixpa. Ané.

Kwa 4 mé& ajamaxpér anhyrja mex két. 4 Mé
akwy kot Kris & mé atomnuj td ka mé amnhi xa
htyx kama ajamak o ri apa htd Kris kaga hkét
né. Ta ra axtem né mé kapér o mé héx xwynhjé

jamaxpér kot ajamaxpér o te Kris & amnhi xa
kama ajamak kapry pyrak. Kwa na mé ri mé hkot
ajamaxpér két né. 5SNa pre Tirtlim mé awyr amnhi
Kard ré nhiim mé awyr agjé né mé ama aa mé ate
mémoj pumunh két kwy ho anhyr o ri mé akama
pa ho pa. Xa mé anhigét kot amnhi nhipéx kot mé
ate amnhi nhipéx & mé apumunh kot na pre 8 mé
ama amnhi nhipéx an&? Na ja kot két. Am mé ate
Kris kapér mar né amnhikaxyw hkot ajamaxpér &
mé apumunh koét pix ma na pre 8 mé ama amnhi
nhipéx ané.

Tirtim kot amnhl ta finat Apradw pumunh kot

mex d harénh
Roman4.1-25; Xiakre 2.23

6N€é mé ixpé Ijaew par krax finat Apradw na pre
amnhi kaxyw Tirtlim kot hamaxpé&r nhiim amnhi
td omu né kam:

Na ate amnhikaxywinhmad ajamaxpér tyxjakama
na pa amnhim amex a ajaré. Amex kumréx
Apradw.

7 Anhyr o kdm kapér jakama mé pahte urak né
amnhi kaxyw hkot pajamaxpér xwynhjaja te mé
pahpé Apradw tamnhwy pyrak. 8 Né mé apé [jaew
két Xxwynhjaja. Na hte Tirtim mé pahto hpimrak
td mé pahte amnhi kaxyw kdm pajamaxpér & mé
pahpumunh k6t amnhim mé pamex d mé pajaré
né mé pahto hkra. Amnepém na pre Apradw ma
kapér né kam:

E ate amnhi kaxyw ixkét ajamaxpér jakama kot
paj akukwak ri pyka piitd hkét mé piitd mé
ho mex né.

Anhyr o kdm kapér jao maanén mé apé Ijaew két

xXwynhjé jaré. 9 Jakama mé pahte Apradw pyra

né amnhikaxyw Tirtlim kot pajamaxpér Xwynhjaja
kot puj mé pahpiitd urak né pamex kumréx né
papa ho papa.

Tanhma Tirtiim kot mé pané pi kahpa ha jét
xwynh nhipéx to ha harénh
Roman4.14, 7.10;, Wam Korit 15.56

10N& koja mé&hd hamaxpér o:

—E kot paj finat Mojes kapér kot ri amnhinhipéx
o0 ri ixpa nhiim Tirtlim ja hd ixpumu né amnhim
inhmex 4 ijaré né ixto hkra. Ané.

No dmja kot anhyr két. Tirtiim kapér & kaga htiim
kot ja jarénh kot:

Ixte amnhim mé& mex & mé& harénh kaxyw mé kot
Mojes kapér kot amnhi nhipéx xwynhjaja
koja mé dm mémoj pixire né hirdp kuhé. Ry
mémoj pixire né hkdotamnhinhipéx két paja
h& mé& omu né hd mé homnuj tyx kumréx.

Anh¥r jakamd tanhmda kot pu mé& amnhi to né

Mojes kapér piitd hkot amnhinhipéx né aa ho pixi

né hirdp pakuhé hkét? Na kot puj mé ho anhyr két

né. Kot puj mé tee ri pama ja ho anhyr pram kapry.

Jakama Tirtlim kot amnhim mé& mex & mé harénh

kaxyw mé kot 8 amnhi nhipéx anhjr ma xwynhjaja

koja mé mex két né.

11 Na hte Tirtiim mé kot finat Mojes kapér kot
amnhi nhipéx o mé& pa hd mé omunh xa hkot mé
mex & mé harénh két né. Am mé kot amnhi kaxyw
hkoét hamaxpér xwynh pixjaja na hte 8 mé harénh
ané. Kapér a kaga htltim kot mé harénh kot:

Mé kot amnhi kaxyw ixkot hamaxpér xwynhjaja
na pa hte mé mex & mé harénh o ixpa. Mé
tapxipixjaja koja mé nhjrma Ixkra mé wa

ixri mex kumréx né htir tiim né pa ho pa.
Aneé.
12 Nom na htem amnhi kaxyw Tirtim ma
hamaxpér pé finat Mojes kapér kot amnhi nhipéx
o pa hkét né. Mojes kapér d kaga kot ja jarénh kot:

ME kot ixkapér piitd hkét amnhi nhipéx mex o mé
pa xwynh pixjaja koja mé htir tiim né pa ho
pa. Ané.

13 T4 kot pu mé am kapér o pixire né hirop
pakuhé hamri né myrapé pahtir tim né papa hkét
né. Né hpanhd mé kot amnhi xa htyx kama hamak
tim xata hwyr ma papa. Ja pymaj na pre Krisja
1 ho mé& pahwyr wry né mé pahte amnhi tomnuj
myrapé mé pané ty. Tirtlim kot mé pahte amnhi
tomnuj myrapé tanhma mé pahto pymaj 4 mé
pané htyk ané. Jakamd nhiim Tirtim mé pahte
amnhi tomnuj 8 mé pahpumunh kot mé pakuhpa
h& Kraja homnuj né. Kapér a kaga htiim kot ja
jarénh kot:

Pikahpa ha jét xwynhta na pre Tirtlim homnuj tyx
kumréx. Ané.

Meé kot amnhi kaxyw Kris kot mé hamaxpér
Xwynhjé jarénh
14T & Jejus Kris kot mé pané amnhi nhipéx
anhyir kukwak ri na pre Tirtlim kot Apradw nhipéx
pyra né mé ixpé Ijaew pix o mex két né. Maanén
mé apé Ijaew két xwynhjé ho mex né. Jakama
koja mé&hd. Ijaew 0 ry [jaew két xwynhjé hé amnhi
kaxyw Kris kot hamaxpér nhtim Tirtlim hd omu né
ho hkra né hwyr Karé mé nhiim kdm axa.

Tirttim kot finat Mojes kukamd mé pahto mex a
harénh
Romdan 3.19-20, 5.20-21, 11.32; Epréw 6.13-18

15 E ixkramnhwyjaja. Kot paj ixpri hd mé ama ja
jaré ka mé& inhma. Na koja mé&hd wa haméxkrut
né mémoj td axpén ma. Pika hd war axpén ma ry
mémoj td war axpén ma. Hamri n€ wa hd axpén
mar pa nhiim ja dm hdmri né dm rdhaa. Koja nham
meého té né axtem tanhma harénh to hkét né. 16Ja
pyra né na hte a Tirtm mémoj td amnhi jarénh
ané. Na hte mémoj jaré nhiim ari rdhda. Na hte
jardhd mémoj jaré nhiim jad nhiim axtem hijuk ri
mémoj jarénh két né. Na hte am kapér pynh né.
Ta na pre Apradw ma hkanréhd htamnhwyjé ho
kukwak ri Apradw o mex @ amnhi jaré. Tamnhwy
piitd kukwak ri ho mex & amnhi jarénh két né. Am
kanréhd htamnhwy Krisja pix kukwak ri & Apradw
o mex d kdm amnhi jarénh ané.

17 E kot paj hpanhd axtem tanhmd mé amd
harénh to. Na hte Tirtim kot mé&moj t4 amnhi
jarénh xa hkot tanhma mémoj to ho pa raha né.
A na pre finat Apradw ma kot ho mex & amnhi
jarénh ané. Ta ra hd amgra pé 430 né hapéx nhiim
hpanha finat Mojes ma kapér. Kot mar né amnhi
x0 ri [jaew ma harénh o ri mé hkot pa kaxyw. Ta
no nhiim ra kot Apradw ma mémoj jarénhta ari ha
no htyx rdhd né aa ho hamakétkati hkét né. Né
kot Mojes ma tanhma kapér toja né Apradw ma
tanhma kapér toja nhiim hamé wa ho hamakétkati
hkét né. Nhiim wa hamé ari raha ho raha. 18 Ta
mé ano kupyr o ri mé pa xwynhjaja na htem htyx
tanhmda mé& ama harénh to né mé ama harénh o:

—Kwa kot puj mé& Mojes kapér kot amnhinhipéx
0 papa hkét né nhiim Tirtlim tee ri ja hd mé pah-
pumu né mé pahto mex két né. Ané.

Nom ja kot anhyr két. Kop apu & kot anhjr
ronhyx Tirtlm ra wam kot tanhmd Apradw ma
kapér tota ra ho hamakétkati. Nom na hte ari kdm
hamaxpér raha né ho pigranh né ho hapéx két né.
Na pre Apradw ma kam:

Kot kaj amnhi kaxyw ixkot ajamaxpér ha kot paj

ato mex kumréx. Ané.

Ta kot ho mex d amnhi jarénhja ari rdhda. Na hte
ari mé kot amnhi kaxyw hkoét hamaxpé&r xwynhjé
ho mex né. Nom mé kot Mojes kapér kot amnhi
nhipéx o pa hd mé& omunh xa hkoét mé ho mex
két né. Am mé kot amnhi kaxyw hkét hamaxpér
Xwynh pixjaja na hte mé ho mex.

Mo kaxyw na Mojes kapér a kaga?

Roman 3.20, 5.20, 7.7

19-20 T3 mo kaxyw na Mojes kapér a kagaja?
Na mé pahte tanhmd amnhi tomnuj to ho papa
h& amnhi pumunh nhiim Tirtim kot & mé pahte
amnhi nhipéx anh¥rja né mé pahkuré kaxyw. Na
pre Mojes Tirtim nh§ hd mé&moj né mé& pahkuré.
Mé pahte axpén pé paxahkinh né mé pahkuré.
Né mé pahte axpén ma paxéx o ri papa né mé
pahkuré. A m&moj né mé pahkuré ané. Mé pahpri
ha kapér mar né tdm amnhi nhipéx o papa kaxyw.
Ja kaxyw na pre Tirtiim Ijaew kaxyw Mojes ma
kapér g6. Na pre kaxkwa riim kapér o wryk
xXwynhjaja kumréx kdm haré nhtim kuma né Ijaew
md ha kaga. Jakama na htem harénh o: “Mojes
kapér” anhyr o haré.

T4 Apradw kanréhd htamnhwy Krisja korma ka-
tor két ri nhiim [jaew Mojes kap&r ma né hkot ri
amnhi nhipéx o pa. Td nhiim Krisja kator o Mojes
kapér o hapéx. Ra Tirtim kot Kris kukama ho
meXx & amnhi jarénh xa ha arigrota kator mé nhiim
Mojes kapér hapéx.

No na pre Tirtlim [jaew ma ujarénh kaxyw tam
mé& kdm ujarénh két né. Kapér o wryk xwynhjé ma
na pre haré nhiim mé amnhi x6 ri Mojes ma mé
kaxyw kam awjaré. Kot mé 0 ri mé kadm harénh
kaxyw. No Apradw ma na pre Tirtim tdm kapér.
Na pre hwyrkapér o wryk xwynhjé ho ménh két né.
Tam kot kdm kapér jakama kapérja na mex o [jaew
kaxyw Mojes ma kapér jakrenh.

21 N@ na pre Tirtlim tanhma mé pama kapér o
amnhirit to n€ mé pama:

—E kot paj amnhi kaxyw ixk6t mé& ajamaxpér a
mé apumunh kot pix ma mé& amex 4 mé ajaré.

Anh¥r o mé pama kapér. Ta xa na pre kapérja
nhijuk ri axte amnhi jaré né amnhi jarénh o:

—E kot paj mé ate Mojes kapé&r kot amnhinhipéx
mex 0 apa hd mé apumunh kot mé amex & mé
ajare.

Anh¥r o mé& pama kapér? Xa na hte mémoj jaré
nhiim jad nhiim ra hijuk ri axtem mémoj jaré? Na
Tirtlim kapér @m hpynh kénd. Kop dm mé pahte
Mojes kapér két amnhi nhipéx o papa hd mé pah-
pumunh kot mé pamex & mé pajarénh ronh{x mé
pama:

—Am ja pix & mé& apumunh kot kot paj mé& amex
d mé ajaré. Ané.

22Nom na pre d kapér anhjrkét né. Kapéra kaga
httim kot ja jarénh o:
MEé apiitd mé ate amnhi tomnuj o mé apa Xwynh
na ka mé.
Anh¥r jakama tanhma kot puj mé& amnhi to né
Mojes kapér kot amnhi nhipéx mex o papa? Mé
pahpiitd mé pahte amnhi tomnuj xwynh kénd. Mé
pahte kapér piitd hkot amnhi nhipéx két jakama
koja Tirtlim ja hd mé& pahpumunh k6t mé pamex
d mé pajarénh két né. Koja am mé pama kapér o:
—Kot kaj m& amnhi kaxyw Jejus Kris ma aja-
maxpér pa ja hd mé& apumunh kot mé amex & mé
ajaré né mé ato ixkra né mé ato mex oriixpa. Ané.

Mojes kapér te kép Kris xwyj ri mé hamdr xwynh
pyrak @ harénh
Roman 10.4; Karatas 4.1
23 Né korma Kris kot mé pahwyr wryk né mé
pané htyk xwyj ri na pre Ijaew Mojes kapér ma
né hkot amnhi nhipéx o ri pa. Nhiim kapérja te
kot amnhim mé unénh nhiim mé kot hkot pix ma
amnhi nhipéx o ri pa pyrak. Na prem Tirtlim kot
mé& mex & mé harénh pram xaj dm pix ma né hkot
amnhi nhipéx o pa. Nom kapér piitd hkot amnhi
nhipéx mex két né. 24 Te méhprire nhim Mojes
kapér te kép mé hamar xwynh pyrak. Méhprijamar
Xwynhjaja na htem méhprijé pumu né tdm mé kot
amnhi nhipéx kaxyw tanhm& mé ahkre hto ho
mé hkot pa. Ja pyra né na pre Ijaew tdm amnhi
nhipéx o pa kaxyw Mojes kapér ma né hkét amnhi
nhipéx o ri pa. Jejus Kris kutép & amnhi nhipéx
anhyr o ri pa. Ta nhiim Jejus tdm kaxkwa rim
wry pa mé ixkwy pixjaja mé ixkwyjé rom amnhi

kaxyw hkot jjamaxpér. Hamri nhiim Tirtlim ja ha
mé ixpumunh kot mé inhmex & mé ijarénh kuré
kumréx.

Jejus kukwak ri mé pahpé Tirtlim kra @ mé pa-
jarénh

Judw 1.12; Romdn 8.14; Epes 1.5

25-26 T4 ra mé ixte amnhi kaxyw Kris kot ija-
maxpér jakama na pre Tirtim mé ixto hkra pa mé
ra te ixpé hkra xaptar pyrak o amnhi nhipéx né
kapér kot amnhi nhipéx mex o ri ixpa. Jao Mojes
kapér kaga. Te mé&hprire ra mé ahkre kama mé
aptar né kot mé ahkre xwynh kaga pyrak. Hamri
pa mé ixpé Tirtlim kra Xaptarjaja hdmri axte Mojes
kapér kot amnhi nhipéx hkét né.

27Ta mé kajaja na ka pre mé ixpyra né amnhi
kaxyw Kris kot ajamaxpér nhiim mé akwy kot
mé apé Jejus kwy hd mé& apumunh kaxyw nhiim
mé akrd kumrd. Hamri ka mé Jejus kot amnhi
nhipéx kot pix ma amnhi nhipéx o ri apa. 28 Td ra
mé pahpé Jejus Kris kot amnhi xunhwyr xwynh
jakamd na hte Tirtiim ahpynhd ri tanhm& mé
pakute hkét mé pahpumunh két né. Mé pahpé
[jaew ry mé pahpé I[jaew két xwynhjaja. Ry mé
pahpé nhdm mé kdm paxapénh xwynh ry amnhi
ma mé paxapénh xwynh nhiim hte ja hd mé pah-
pumunh kot tanhma mé pajarénh to hkét né. Ry
meé anijé hkot ry mé inhmyjé hkét mé pahpumunh
kot tanhm& mé pajarénh to két né. Am mé pahte
Jejus Kris kot amnhi xunhwyr 8 mé pahpumunh
kot pix md na hte 8 mé pahpumunh o pa ané.

29 Né na pre Tirtim Apradw ma hkanréha
htamnhwy Jejus Kris o mex & amnhi jaré. Ta Kris

kép mé panhd Pahihti jakama pu mé Tirtiim noo
ma urak né te mé pahpé Apradw tamnhwy pyrak.
Jakama koja Apradw nhipéxta pyra né mé pahto
mex rax né.

4

Mojes kapér te axte mé pahpynénh két pyrak a
harénh
Romdan 7.1, 8.14-17; Karatas 3.23
1E kot paj axte mé ama tanhma méhprijé jarénh
to ka mé inhma. Koja méhd ra hkra ma mémo
hikukréx nhor kaxyw. Hikukréx né & pika. O
mémoj piitd Or kaxyw. No nhiim hkraja korma
hprire né hamaxpér mex két jakama nhiim korma
hprék jamar o pa. Nhiim hkraja ari te kdm apénh
0 pa xwynh kot amnhi nhipéx pyra né amnhi kra
hkoét ri amnhi nhipéx o pa hkét né. Korma hipééxa
kapér kot ri amnhi nhipéx o pa. Nhiim hipééxaja
kot kdm 0 mémoj piitd 6r kaxyw no dm korma
hprék jamd. 2 Ta kormd hkraja hprire ri nhiim
hipééxa tanhma amnhito né ty. Nom nhiim hkraja
myr pé kormd 6 mémoj o amnhiptar két né. Ko-
rma hprire jakama nhiim hipééxa myr pé kot kdm
hamar o pa Xxwynhja korma kdm hamér o pa. Ta
nhiim hipééxa kot kdm amgra jarénh xwynhta kato
nhiim tdm mémoj piitd ho amnhipta. Ra aptar mex
né hamaxpér mex né amnhim ho amnhiptar pa.
3Ta Ijaew na prem a amnhinhipéx ané. Amnepém
korm& mé kot Mojes kapér kot ri amnhi nhipéx o
pata @ na prem te méhprire hamaxpér kééta pyrak.
Te kormda mé aptar két pyra né jar pika ja kama
mé kot amnhinhipéx tim kot pix md amnhinhipéx
0 pa. Mé kot amnhi nhipéx tiim te kot amnhim

mé unénh né mé kam & pyrak o mé& hipéx nhiim
mé hkoét pix md amnhi nhipéx o ri pa. 4 Ta nhiim
Tirtlim kot Kra hkukama mé pahwyr ménh xa ha
arigrota kato hdmri nhlim mé pahwyr kumé nhiim
mé pahwyr wry né mé pahpyra né mého nhéhy
rim kato. Né mé pahpyra né gaa né hprék né
meé ixpé Ijaew rom Mojes kapér piita hkot amnhi
nhipéx mex kumréx o ri pa. > Jao te kot Mojes
kapér pé mé papytar pyrak o mé panhipéx pu mé
hpanhd pahpé Tirtlim kra kaxyw. 6 Td mé ixpé
Ijaew kwyjaja né mé apé Ijaew két xwynh kwyjaja
ra mé pahpé Tirtlim kra jakama na pre mé pahwyr
Kra Jejus Kardja ré nhiim mé pama agjé. Hamri né
mé pama kapér o:

—Ra mé apé Tirtlim kra jakama kér ka mé& kdm
amnhi jarénh kaxyw né kdm: “Pa Papaj” ané. Kér
ka mé d kdm akapér ané. Ané.

7Jakamd na pumeé rate pahpé mé kdm paxapénh
Xxwynh pyrak két né. Ra mé pahpé Tirtlim kra
jakama na hte mé panhipéx o te Kra Jejus nhipéx
pyra né mé pahto mex né.

Mojes kapér kot mé kot amnhi nhipéx xwynhjé
jarénh
Sikiin Korit 11.3-4; Korosé 2.16-19; Epréw 6.1;
Wam Pétre 1.14
8 Né amnepé ma kormd mé ate amnhi kaxyw Je-
jus kot ajamaxpér két ri na ka prem Tirtlim jarénh
mar két né. Am atyx ri sdnti m3 mex d har@ né kam
amnhi jagrer o ri apa. N& ama mémoj kinh né ama
hpram xaj tanhma amnhi to hwyr to ho ri apa. Te
mé kdm mé& apénh o mé pa Xxwynhjaja kot amnhi

nhipéx pyra né santi ma tanhma amnhi nhipéx to
ho ri apa. Nom sdntija kép Tirtim két.

9Ta ka prem Tirtlim jarénh ma né hkoét amnhi
xunhwy nhiim amnhi td mé apumu. Ta tadm kot
amnhi kaxyw mé paxunhwyr jakamd kwa mon
ka mé ra axtem né akupym sdnti hkét amnhi
nhipéx kaxyw? Na mé ajamaxpérja mex két. Santi
nhipéxta tanhma koja amnhi to né mé ato ajuta?
dm mé kot Thkra ho hipéx pix jakama hihtyxti ha.
Amari kuhé xa kama kuhé ho kuhé xwynh kéna.
Ta te kot akupym amnhikot mé arénh kaxyw pyrak
0 mé& anhipéx ka mé ra axtem né akupym hkot
amnhi nhipéx kaxyw. Kwa na mé & ri amnhi
nhipéx anhyr két né.

10N#€ na ka htem amnhi kukama ajamaxpér o:

—Na pre hte Ijaewjaja Mojes kapér xa hkot
arigro hkwy ha axtem tanhma amnhi nhipéx to
né mémo mytwry hd tanhma amnhi nhipéx to né
mémo amgra hd tanhma amnhi nhipéx to. Ta kot
paj mé urak né & amnhi nhipéx anhyr o ixpa. Ké
Tirtlim ja hd ixpumu né inhmex & ijaré. Ané.

Kwa mé 3 ajamaxpér anhyr két né. Mon ka htem
axtem né ri d ajamaxpér ané? Na hte Tirtlim & mé
pahte amnhi nhipéx anhyr & mé pahpumunh kot
mé pamex d mé pajarénh két né. 11 Na pa ja ha
mé ajarénh ma né tee ri mé akukama jjamaxpér.
Te ixte Tirtlim kap&r o mé& ajahkre kapry ho riixpa

pyrak.

Karatas nhé xwynhjaja kot Pawre ho mex ad mé

harénh
Wam Korit 9.21-23

12 Kwa ixkramnhwyjaja. Ixpé Ijaew ta te ixpé
[jaew két pyrak o amnhi nhipéx o ri mé apé Ijaew
két xwynhjé hkot ri ixpa. Jao Kris kapér gryk a
mé inhigétjaja kot amnhinhipéx kaga né axte hkot
amnhi nhipéx két né. Ta kwa mé ixpyra né a
amnhi nhipéx ané. Wem ma amnhi to amor gri
két wehe. Wam ixte mé awyr inhmorta 8 na pa
pre mé& ama Tirtlim kapér jarénh o ri mé akot ixpa
ka prem inhma nhiim ja mé& ama mex né ka mé ja
ha tanhma ixto hkét né. 13 Na pa pre ixaa né mé
awyr mo nhiim ixaja ixto htyx né pa tokyx ixkator
né ma akupym mé artim inhmor két né ari mé
ama Tirtlm kapér jarénh o ixpa. 14 Korma ixa né
tanhma ixkute htd ka prem ja hd ixpumu né ixto
mex né ixkama anhdkre kahak két né. Na ka prem
te ixto Jejus Kris nhipéx pyrak o inhipéx. Né€ te ixto
Tirtim kapér o wryk xwynh nhipéx pyrak o inhipéx.
15Jao mé& ama ixKkinh né & inhipéx ané né€ mé ama
ixto mex pix prdm. N& nhyri ixpumu né ixkama
axukapriné inhma akapér o:

—Heéxta waa né. Anopxaa. Inhmd amnhi no
kaxar né ama Or prdm nom tanhma kot pa mé
amnhi to né hkapa né ama kugd? Ané.

N& mé ama inhma mémoj mex pix nhor pram. Ta
ra tanhma ajamaxpér to né axtem né te mé ama
ixkinh két pyrak o inhipéx.

Meéno kupyr xwynhjaja kot mé hamaxpér o pihkar
ameé harénh
16 N& na pa pre am h@mri mé ama Tirtlim kapér
jarénh orimé akotixpa. Nomra mé ama mar pram
két jakama na ka mé& axtem né inhipéx o te ixte mé
akutd amnhi xam pyrak. 17 Mé& ama Tirtlim kapér

0 mé& héx XwWynhjaja te mé kdm mé akinh pyrak o
mé& anhipéx no &m mé kdm akinh két. Na htem mé
amex kaxyw tanhma mé& ama kap@&r to hkét né. Am
meé ate mé& mar né mé gryk a ixkaga né mé hkot
ri amnhi nhipéx o apa pix prdm xaj na htem mé
akot tanhma mé ama héx to ho pa. 18Pamé harénh
ma hdmri n€ mé kama inhgryk o &8 mé ama mé
harénh anhyr két né. Koja méhd mé awyr mra né
ixwakre kama ry inhnoo md mé ama mémoj mex
jaré nhiim ja inhma mex né. No nhiim mé ama mé
héx xwynhjaja axtem né mé ajamaxpér o pihkar
pix kaxyw na htem mé awyr mrar n€ mé ama a
ujarénh o pa ané.

Pawre kot teeri mé hkukama hamaxpeér d harénh
19Te mé apé ixkra pyrak jakama na pa hte mé ate

amnhi nhipéx & mé apumu né tee ri ijjamaxpér né
ixkaprihtyx né. Te nhjh{nh ixa htyx né ixte amnhi
xa htyx kama ijamak o ri ixpaja pyrak. Ry te mé
hpijagri ho mé& hikw{§ xwynh dhy xa htyxta pyrak.
ME ate Kris kot amnhinhipéx mex o apa hpram xaj
na pa hte 8 amnhi nhipéx anhyr o ri ixpa. 20 Héxta
waané. Kop apuramé awyrixpox né mé akotixpa
ronh¥x pa ixkinh tyx kumréx. Nhyx pa ra ixpri ha
mé ama ixkapér ka mé inhma. Né amnhi td inhma
mé akinh tyx 8 mé& akama inhgryk két 8 ixpumunh
kuré kumréx. No kaga pix kdm ixkapérja ka mé
kama haré nom apri hd inhmar mex két né. Na
pa tee ri mé akukama ijjamaxpér o ixkapri htyx né
ixpa.

Mojes kapér kot mé kot amnhi nhipéx xwynhjé
jarénh

Epréw 12.18-29

21 Kwa mé ama ari Mojes kapér kot amnhi
nhipéx o ri mé apa hprdm xwynhjaja. Man ka
meé korma apri hd Mojes kapér piitd mar par két
jakama na ka mé& ama hkét amnhi nhipéx pram.
E pa ixpri hd mé amd tanhma harénh to ka mé
inhma. 22Na Tirtim kapér a kaga httim kot finat
Apradw jarénhja. Na pre hkra myja wa haméxkrut.
Pro Sara kama ja né kot amnhim haprér nhiim ri
kdm apénh o pa xwynh Aga kama ja. 23 Kdm apénh
xwynh kama ja na pre mé pahpiitd mé pahpyra né
amari kato. No hpro Sara kama ja. Sara na pre ra
hpigéx tyx né. Ra hkamro hkét ryy né pa htd nhiim
Tirtlim kot wa hkra hkukama wa k@m ujarénh xa
hkot nhiim Apradwja htu nhiim wa hkrata kato.
Tirtlim kot hkukama wa kdm harénh xa hkot nhiim
kama hkra nhiim kato.

24-25 T4 wa nita 8 wa harénh kot anhyr. Na pre
Tirtlm mémoj jaré. Te ho wa urak o wa haré
no dm ha kuxi né & wa harénh ané. Jakamd ni
wa harénhja te kot Tirtlim kapér pijakruuta pyrak.
Wam ni Agata te kot hixét prék pé Sinai nhimdk a
Tirtlim kot Mojes ma kapérta pyrak. Hixétja pika
pé Arap kama na pre. Jakama nhtim Tirtlim [jaew
kaxyw Mojes ma kapér nhlim kuma né amnhixo ri
mé& kdm ha kaga. Td na hte arijardhd mé hkwyjaja
hamaxpér o:

—E kot paj mé& panhigét finat Mojes kapér kot
amnhi nhipéx o ri ixpa nhiim Tirtlim ja hd ixpumu
né amnhim inhmex & ijaré né ixto hkra.

Anhyr o hamaxpér no dm & hamaxpér anhjr
kapry. A mé hamaxp@r anh§r Xwynhjaja te mé kép
Apradw mad apénh xwynh Aga hkrata pyrak. Né kri
pé Jerujaré kép [jaew nho kri jakama haxwyja te

kép Agata pyrak. Nhiim kri nhd xwynhjaja haxwyja
te mé kép Aga hkrata pyrak. Na htem htyx Tirtim
kot mé& omunh né mé ho hkra hprdm xaj Mojes
kapér kot amnhi nhipéx o pa hd amnhi jarénh
kapry. Jakama haxwyja te mé kép mé kdm mé
apénh o pa xwynh pyrak.

Jejus kot mé kot amnhi kaxyw hamaxpér xwynhjé
jarénh

26 N& hapu ha Tirtlim kapérta. Apradw prd
kumréx Saraja te kép kaxkwa kama Jerujaré 6ja
pyrak. Krija kama mé pa ma xwynhjaja te mé kép
mé kdm mé apénh xwynhjé pyrak két. Ra mé kot
amnhi kaxyw Kris ma hamaxpér né hkot amnhi
xunhwyr jakama na htem hamaxpér o:

—Ixte amnhi kaxyw Kris ma ijjamaxpér né hkot
amnhi xam jakama na Tirtlim ixpumu né amnhim
inhmex 4 ijaré né ixto hkra. Ané.

Am h3mri na mé & wamtajé rom hamaxpér ané.
Ta @ mé hamaxpér anhyr xwynhjaja te mé kép Sara
hkra pyrak.

27 Tirttim kapér d kaga htlim kot ja jarénh kot:

E korma akra hkét n€ apa hta kér ka mamri akinh
né riapa.

Né& korma apijagri hkét td kér ka akinh tyx né ri
apa.

Korma amjén kot akama hkra hkét né te kot akaga
pyrak ta kot kaj akra né akanréha atamnhwy
xohto rax né.

Meé oht6 rax o ra amjén kot nham hprd hd kama
hkrata jakre. Ané.

A kapér kot anh§r o mé kot amnhi kaxyw Kris kot

hamaxpé&r xwynhjé hkukama mé ohté hd mé haré.

28 E ixkramnhwyjaja. Te mé apé Ijak kanréha
htamnhwy pyrak. Koja méhd amnhi kaxyw Kris
kot hamaxpér hamri né te kép Apradw mé hpro
Sara wa hkra [jak kanréhd htamnhwy pyrak. Na
pre Tirtlim amnepé ma korma Ijak kator két rira
hkukamd hamaxpér né Apradw ma haré. Né mé
papajaja nhiim Tirtlim [jak pyra né mé pakukama
mé pama hamaxpér né amnhim mé paxunhwyr
d amnhi jaré. Ta ra mé ate amnhi kaxyw Kris
kot ajamaxpér jakama te mé apé Ijak kanréha
htamnhwy pyrak.

29 Nhiim Apradw kot Aga kama hkra Ismaewija
na pre hpro kumréx kama hkrata pumu né kam
hkinh két né kama gryk pix o pa. Né tanhma hipéx
to pé ri hapry ho ri hkét pa. Ta mé kot amnhi
kra hkot amnhi to Tirtlim kra hprdm xwynhjaja na
htem 8 mé pahte Kris kot amnhixunhwyr xwynhjé
nhipéx anh¥r o pa. Na htem Tirtlim kot mé pahto
hkra hd mé pahpumu né Ismaew kot [jak nhipéx
pyra né mé pakama gryk pix o pa. Né tanhma mé
pahtomnuj to pé mé pahto kapér o ri pa. 30 Ta no
dm kwar mé& mamri & mé panhipéx ané. Koja mé
pahpyra né nhjrma Tirtlim nho kri hwyr apir két
né. Tirtlim kapér a kaga htlim kot mé harénh kot:
Na pre Tirtlim Apradw ma kapér né kdm: “E kér ka

amnhi né ate hapror nhiim kot ama apénh
0 ri pa xwynh mé hkrata wa hano. Koja
hkrata amyr pé& amnhim mémoj to arik két
ne.
Ate aprd kumréx kama akrata pix koja hoja rom
amyr pé mémoj piitd ho amnhiptar pa.” Ané.
31 T4 te mé pahpé apénh xwynh kama hkrata
pyrak két. Te mé& pahpé Apradw prdo kumréx

kama hkrata pyrak. Te Tirtim kot [jak kukama
hamaxpér pyrak o na pre mé pakukama
hamaxpér.

1N& Kris kot mé pahte amnhi nhipéx tiim pé mé
papytar jakama kwa ixkramnhwyjaja. Kér ka mé
ariate amnhinhipéx tim kot amnhi nhipéx két né.
Ra Kris kot ja pé mé papytar nhiim mé paxamnhix
ri papa kéna.

Mé pahpé Tirtiim kra hprdam xaj tanhmd mé
pahte amnhi nhipéx to
Judw 8.32, 8.36; Korosé 2.20

2E mé inhma. Kot kaj mé atd Tirtim kot ato
hkra hprdm xaj amnhi my kwryt ka krdhta ha kot
kaj mé dm amari 8 amnhi nhipéx anhyr kapry. Na
hte Tirtlim ja hd mé omu né &m hd mé omu. Kot
kaj & amnhinhipéx ané nhiim Krisja am ate amnhi
tomnuj myrapé ané htyk kapry pyrak o amnhi
nhipéx. 3Hamri nhiim Tirtlim tee rijahd mé apumu
né te kot & mé ama kapér anhyr pyra né mé ama
kapér o:

—E ra ama apé Kris kwy hpram xaj amnhI my
kwryt ka krahyr jakamd kot kaj maanén Mojes
kapér piitd hkot amnhi nhipéx o ri apa.

Anh{r o mé ama kapér pyrak.

4Nom kot kaj mé atd amnhi kukama ajamaxpér
o:

—Na kot paj Mojes kapér piitd hkoét amnhi
nhipéx o ri ixpa nhiim Tirtim ja hd ixpumu né
inhmex 4 ijaré né ixto hkra kdm ga. Ané.

No dm ja kot anhyr két. Na hte Tirtlim & mé
pahte amnhi nhipéx anhyr & mé pahpumunh kot

mé pahto hkra hkét né. Jakama kot kajmé 8 amnhi
nhipéx ané né te ate Kris kutd amnhi xam pyrak
nhiim Tirtiim ato mex két né. > Nom kot ka mé
axtem ajamaxpér o:

—Ra ixte amnhi kaxyw Kris kot ijjamaxpér né
hkét amnhixam jakama koja Tirtlim ha ixpumu né
inhmex & ijaré. Kard ra kot 8 inhma ja ho amnhirit
anhyr kéna.

Anhjr o ajamaxpér. Am hamri & mé ajamaxpér
anhyrja. 6 Jakama mé pahpé Kris kot amnhi xun-
hwyr xwynhjé kama ra mé kot amnhi my kwryt
ka jakar xwynhjaja nhlim mé pahkwyjaja & amnhi
nhipéx anhyr két né. Ta nhlim Tirtlim ja hd mé
pahpumu nhiim ja tanhma kép kute hkét. Na hte
meé pahte amnhimy kwrytka jakar 8 mé pahpumu
né dm hd mé pahpumu. No kot pu mé Jejus Kris
kot amnhinhipéx mex o ri papa. Né amnhi kaxyw
hko6t pajamaxpér tyx o ri papa. Né mé pama axpén
Kinh pé tdm ri axpén nhipéx o ri papa. Ja na két
Tirtlim k@m hpram.

7Ra mé ate Kris kot amnhi nhipéx mex o ri apa
htd nhiim mé& héx Xxwynhjaja mé& awyr mra né tee
ri & mé ate amnhi nhipéx anhyr & mé apumu né
tanhmda mé ama Tirtlim kapér o héx to. Ka mé ama
né axte Tirtlim kot amnhinhipéx mex hkétné. 8 No
dm d mé kot mé ama mé ujarénh anhjr xwynhjaja
na pre Tirtlim mé awyr mé rénh két né. Tirtlim kot
amnhi wyr mé awyr xwynh kénd kot két axtem né
mé awyr kapér o mé ama héx o mé pa xwynhjé ré.

9N&é koja mé&ho pixi né tanhma amnhi tomnuj to
nhiim mé piitd ja hd omu né urak né€ kdm tanhma
amnhitomnuj to hpram. 19No két mé& apé Kris kwy

na ka mé. Ixte ja hd mé& apumunh mex. Kot kaj mé
axte ixkapér ma né akupym Kris kot amnhinhipéx
mex oriapa. Na kot kajmé 8 amnhinhipéx ané né
axte mé kot mé apé amnar xwynhjé kapér mar né
mé& hkot amnhinhipéx két né. Koja Kris mé atd mé
homnuj tyx kumréx nhiim mé ri amnhi pumu.

Pawre kot mé kot amnhi jakar @ mé kam karo
hkét a harénh

11 Né na hte Tirtlim kapér o mé héx xwynhjaja
tanhmd mé ama ixto héx to ho pa. Ixte mé kam
Tirtim kot mé ho hkra kaxyw mé kot amnhi my
kwryt ka jakar 8 mé kdm kard hda ixto ri héx o
pa. Nom ixte anhjr két ixkramnhwyjaja. Kop apu
ixte mé& kdm ja hd kard ho ixpa ronhyx I[jaew
krahtlimjaja ja ha ijarénh ma nhiim ja mé& kdm mex
né nhiim mé axte Kris a8 tanhma inhipéx to hkét
né. Nom ixte ja hd m& kim kard hkét. Am ixte mé
kam Kris kot mé pané pi kahpa ha htyk jarénh pix
myrapé na htem ixkama gryk né.

12 Héxta waa né. Mé kot mé ama héx o pa pé
mé ajamaxpér o pihkar xwynhjaja kop mé dm mé
anho kri rim hapox né ma nhihym hapéx ronhyx
pa ixkinh tyx kumréx.

Meé pahte axpén to mex o papa hd mé pamda karo
Wam Korit 13; Epréw 13.3, 13.16; Wam Pétre
1.22; Wam Juaw 3.11
13-14 Kwa ixkramnhwyjaja. Na na pre Kris amnhi
kaxyw mé paré. Axte mé pahte amnhinhipéx tim
kot amnhi nhipéx két kaxyw. Ra kot & mé pahte
amnhi nhipéx anhyr pé mé papytar jakama kér ka
mé amnhi td ja ma né axte atyx ri ama hpram xa
hkét tanhma amnhi nhipéx to ho ri apa hkét né.

MEé& dm am3 axpén Kinh pix o ri axpén kot apa. Né
nhdm mé hipéx o te ka ama amnhi td ma pyrak
0 mé hipéx. Jao mé piitd tdm mé hipéx o ri apa.
Kot kaj mé& 8 amnhi nhipéx ané né te mé ate wam
Tirtim kapér piitd hkot amnhi nhipéx pyrak. 15 No
kot kaj mé axtem né axpén kam axopré ho ri apa
hé@mri né te ra m€ ate axpén to ajapéx par o amor
pyrak o amnhi nhipéx. Te mry xopré kot axpén
par o pata pyrak. Kwa mé & amnhi nhipéx anhyjr
hkétné. M& am axpén to mex pix né mé axpén kam
axukapri ho ri axpén kot apa.

Meé pahte amnhi nhipéx nyw jarénh
Matéwre 26.41; Roman 8.1-11

16 Né kwa kér ka mé amnhi to Tirtlim Kard wy
ké mé amd mé ate amnhi nhipéx nyw jagjé ka mé
axte ate amnhi nhipéx ttim kot amnhi nhipéx hkét
né. Am mé ate amnhi nhipéx nyw kot pix ma mén
amnhi nhipéx o ri apa. 17 Tirtlim Kard kot amnhi
nhipéxja né mé pahte amnhi nhipéx tlimja wa kot
axpén pyrak két. Te wa kot axpén kutd amnhi xam
né wa pijapu pyrak. Jakama kot puj mé pahte
amnhi nhipéx tiim o amnhi nhipéx né Tirtlim Kard
ma hprdm xa hkét amnhi nhipéx hkét né. 18 No kot
puj mé Tirtlim Kard hkot amnhi nhipéx né ra jar
pika ja kamd mé kot amnhi nhipéx kot ri amnhi
nhipéx két né. Ra axtem mé pahte amnhi nhipéx
nyw o amnhi nhipéx. 19 Jar mé& kot amnhi nhipéx
timta mex két. Ra mé piitd mé kot ja pumunh mex.

Na htem htyx ri hkwyjé kama hpijaam két o pa.

Jao mémyjaja hpré kuhpa hd nhdm ménijé ho

amnhikati.

Nhiim mé hprdjaja mé mjén kuhpa hd nhim
mémyjé ho amnhikati.

N& mémy hkwyjaja axtem né mémyjé hkwy ho
amnhikati.

N& méni hkwy haxwyja axtem né ménijé hkwy
ho amnhikati.

20 N& mé kdm mémoj mé hikukréx japé htyx o
kam Tirtlim Kinh jakre.

Né mémoj kaxyw ma wajaga hwyr amnhi to pa.

Né hkwyjé kama opré ho ri pa.

N& mémoj td axpén kdm gryk pix né.

N& mémoj to axpén pé Oxy né.

N& mémo myrapé axpén pé anhgra né amym
ahpynha ri pa.

21 N€& mémoj ta axpén kamnhix rdha ho ri pa.

Né axpd né mé grer kdm ri axpén kdm hpijaam
két o ripa.

A na htem m& kot amnhi nhipéx tlim kot amnhi

nhipéx o ri mé pa Xxwynhjaja amnhi nhipéx ané.

A m& kot amnhi nhipéx anh§r Xwynhjaja koja mé

Tirttim nho kri hwyr gjéx két né. Ra ixte mé& ama ja

jarénh td pa axte mé ama haré. Mé ate ha ano htyx

raha ho ri apa kaxyw. 22 No mé kot amnhi nhipéx
nywja axtem na.

Tirttim Kard hkot mé kot amnhi nhipéx nyw o
amnhi nhipéx xwynhjaja na htem axtem
kdm axpén Kinh né.

Né hkinh né ri hamakétkati né amnhix ri axpén
kot pa.

Né gryk tokyx anhjr hkét né. Am axpén to mex
pix o ri axpén kot pa.

N& tdm axpén nhipéx.

Né kot mémoj td amnhi jarénh xa hkot tanhma

mémoj to.

23 Né axpén md kapér ma hpri ho ri axpén ma

kapér.

N& mémoj punuj piitd né amnhi to htyx o ri pa.
A na hte mé kot Tirttim Kard hkot amnhi nhipéx o
mé pa xwynhjaja Kard nhy ha amnhi nhipéx nyw
o amnhi nhipéx anhjr o pa. Jao mdanén Mojes
kapér kwym ri amnhinhipéx hkét né. Jakama koja
mého mé pahte amnhinhipéx nyw né tanhma mé
pahkuré hto hkét né. 24 T mé pahpé Jejus Kris
kwy jakama na pu mé pahte amnhi nhipéx tlimja
nhipéx o te mé pahte amnhi né hpir pyra né axte
hkét amnhi nhipéx két né.

Tirtlim Kard hkot mé pahte amnhi nhipéx d mé
pamd karo
Epes 4.23-24; Korosé 3.10

25Ta ra Tirtlim Kard kot mé pahto hkra jakama
kwa kér pu mé dm kot pix md amnhi nhipéx nyw
o amnhi nhipéx o ri papa. 26 Kot puj mé & amnhi
nhipéx ané hdmri né mémoj td mé& pahkwyjé ma
amnhi to jarkrar o ri papa hkét né. Kot puj mé
d amnhi nhipéx ané nhiim mé& pakama gryk né.
Jakama kér pu mé & amnhi nhipéx anhyr o ri papa
hkét né.

6

Meépahte tanhmd axpénto ajuta hto hdmépama
karé

Matéwre 18.15-17; Rukre 17.3-4; Sikiin Tesaron
3.14-15; Xiakre 5.19-20

13 Kwa ixkramnhwyjaja. Mé apé Tirtlim Kard
hkdét amnhi nhipéx o ri mé apa xwynhjaja. Koja
Kris kot akwyjé ho tanhmd amnhi tomnuj to ka
mé ja hd omu né & amnhi nhipéx anhyrja né kam
akapér. Nom kér ka mé kama agryk kama kam
tanhma né hkét né. Am kim akap@r ma apri ho
kdm akapér né akupym tdm dm. Nom kwa kér
ka mé& amnhi pumunh mex né urak né 8 amnhi
tomnuj anhyr két né.

Kot ka mé at6 a kot amnhi nhipéx anhjr & omu
né dm omu né né tanhma kam akapér to hkét né.
Né ajamaxpér o:

—Tk. Kwar mamri & amnhi nhipéx ané. Pa ja né
tanhma kam ixkapér to hkét né. Kurom ixte amnhi
nhipéx mex o riixpa kéna.

Anh¥r 0 ajamaxpér japér. Kwa mé a ajamaxpér
anhyr két né. Kot kaj mé a ajamaxpér ané né né
kam akapér két né hamri né te ate amnhi to mex a
amnhi jarénh kapry pyrak.

Né kér ka mé axpén to ajuta mex o ri axpén kot
apa. Jao Kris kot amnhi nhipéx mex né.

4-5Né na htem piitd amnhim apénh pix tdnopxar
0 pa. Jakama kér ka mé amnhi tdnopxar pé tdm
amnhinhipéxrahd horiapa. Himrinéjahd amnhi
pumu né akinh né. Nom kwa kér ka mé ate amnhi
nhipéx mex o akwyjé jakrenh 8 mé kdm amnhi to
jarkrar o ri apa hkét né.

6 N& kér ka mé kot Tirtlim kapér o mé ajahkre
xwynhjé ho mex né mé kdm mémoj nhor o ri apa.

7 Koja Tirtlim nhjrma mé pahtir ri mé& pahte
amnhi nhipéx & mé& pahpumunh kot tanhma mé
pajarénh to. Hamri pu mé tee ri amnhi kukama

pajamaxpér nom amnhiné tanhma kdm paxéx to
hkétné. Koja mé&hod kdm amnhi to héx né te tdm kot
amnhi ma héx pyrak nom kot puj mé Tirtiim ma
amnhi né tanhma paxéx to hkét né. 8 Jakama kot
kaj mé& amnhi krd hkét tanhma ri amnhi nhipéx
to raha ho apa hamri né nhyrma ty né Tirtlim pé
awry rax a ri apa. Nom kot kaj mé Tirtim Kard
ma hpradm xa hkot pix md amnhinhipéx né nhjrma
ty nhiim Tirtiim akupym ato atir ka kuri amex né
ajamakétkati atir tim né ri apa ho apa.

Meé pahte axpén to mex rdhd hd mé pama karo
Atre 20.35; Wam Korit 15.58; Xitre 3.14; Epréw
13.3,13.16; Xiakre 1.27
9Jakama kwa kér ka mé ari tdm ri amnhinhipéx
né tdm axpén nhipéx o ri axpén kot apa né jam
anhtirer két né. Mé a amnhi nhipéx o ri apa anhjr
rdha ty nhiim Tirtlim nhyrma ja hd mé& ato mex rax
né. 10Ta kér pu me ariKris kot pahtdjé ho mexraha
ho ri papa. Nom mé tapxipixjé ho mex két né. Pu
meé mé piitd mé ho mex o axpén pyrak.
11E ixte mé ama kaga nhipéx né ménh nhiim mé
ate ja hd ixpumunh kaxyw kot paj pam kaga jatur
xa hd inhihkra ho inhixi nhipéx ka mé€ ixte inhixi ha
kaga riinhtita pumu.
Jejus kot mé pané htyk @ Pawre kdm harénh pram
a harénh
Wam Korit 1.22-24, 2.1-2
12N& mé ama Tirtlim kapér o mé héx xwynhjaja
na htem hamaxpér o:
—Na kot paj Karatas nho xwynhjé ma Kris pi
kahpa ha htyk & harénh o ri ixpa hkét né. Kot pa
ané nhiim mé ixpé Ijaew kwyjaja ja hd inhma né

ha tanhma inhipéx to. Ja pymaj kot paj mé kam
tanhmd harénh to hkét né. Kot paj am mé kot
amnhi my kwryt ka jakar pix & mé kam kard ké
mé ixkapér xa hkot & amnhinhipéx ané. Pa hd mé
omu né ma ixkwyjé ma mé ha amnhi to jarkrar o
riixpa. Ané.

13 Te mé kot finat Mojes kapér kot ri amnhi
nhipéx pyrak td no na htem 8 amnhi nhipéx anhjr
két né. Ra mé kot amnhi jakar td no @m Mojes
kapér piitd hkot amnhi nhipéx hkét né. Am hkwy
hkét pix ma amnhi nhipéx o pa. Nom kot kaj mé
ama né mé urak né€ amnhi jaka nhlim mé ja hd mé
apumu né hkinh né. N& ma ri mé hkwyjé ma mé
atd amnhi to jarkrar o ri pa né mé kam:

—E Karatas nhd xwynhjaja na pa prem mé kot
amnhi my kwryt ka jakar & mé kdm kard nhim
mé inhma né mé pahpyra né 8 amnhi nhipéx ané.
Ané.

14 No pa na pa hte @ mé kdm mémoj ta kard
anhyr o ri ixpa hkét n& Am Tirtiim kot mé& pahto
hkra kaxyw mé panhd Pahihti Jejus Kris kot mé& né
htykja pix na pa hte mé kdm haré. Ra kot inhné
htyk jakama te pa ixte kuri ijét né ixtyk pyrak.
Jakama ra jar pika ja kama mé kot amnhi nhipéxja
te ixpé htyk né hapéx pyrak pa axte hkét amnhi
nhipéx két pyrak.

15 No mé kot amnhi my kwryt ka jakar xwynhjaja
né mé kot amnhi jakar két xwynhjaja na hte Tirtim
jahd mé omu né& dm mé& omu. Am mé& pahte amnhi
nhipéx nyw o amnhinhipéx o ri papaja pix na kdm
hprdm. 16 Kot kaj mé & amnhi nhipéx anhjr o ri
apa né apé Tirtlim kra mex nhlim mé ato mex rax

né. N& mémoj to mé akutd nojarét rahd né. Ka mé
axamnhix ajamakétkati né ri apa ho apa.

17N€é na prem Kris a ixtak rax né nhiim ixkatut
a ixtak xa ari rdha né pa hte hi ixpa. Ixte Jejus
Kris ma tanhm& amnhi nhipéx to xwynh & ixto
amnhirit xa na. Jakama ké mého axte Jejus kot
mé awyr inhménh a tee ri ixpumu né tanhma ha
ixkukjér to hkét né.

18 E ixkramnhwyjaja. Ké Pahihti Jejus Kris mé&moj
to mé akutd nojarét né mé ato mex rahd ho pa. Na
koja mé ato ané.

Amja pix na hapéx. Ixpé Pawre na pa 3 mé& ama
kaga nhipéx né mé awyr ménh ané.

